
 

 

 

 

 

 

Republika e Kosovës 

Kuvendi - Skupština – Assembly 

Legjislatura VII 

Sesioni vjeshtor 

 

Komisioni për Mbikëqyrjen e Financave Publike 

Mbledhja nr. 16 

Prishtinë, më 17.11.2020 

Ndërtesa e Kuvendit, Salla N-303- 

 

 

P R O C E S V E R B A L 

 

 

Në mbledhje morën pjesë: Sejdi Hoxha, Enver Haliti, Albert Kinolli, Vlora Limani-Hajnuni,  

Besa Gaxherri, Ali Berisha dhe Eman Rrahmani. 

 

Munguan: Bedri Hamza, Verica Çeraniq, Arta Bajralija dhe Arbëreshë Krasniqi. 

 

Stafi mbështetës i komisionit: Mehmet Simnica dhe Shpresa Vokshi-Jupolli. 

 

Të ftuar: kryesuesi i Bordit dhe kryeshefi ekzekutiv i KMMK; kryesuesi i Bordit dhe 

kryeshefi ekzekutiv i kompanisë Stacioni i Autobusëve Prishtinë Sh.a.  

 

Pjesëmarrësit tjerë: Qerkin Morina, Edona Demolli dhe Violeta Smajlaj. 

 

 

Rendi i ditës: 

 

1. Miratimi i rendit të ditës; 

2. Miratimi i procesverbalit të mbledhjes së mbajtur më 10.11.2020; 

3. Shqyrtimi i raportit të auditimit për pasqyrat vjetore financiare të vitit 2019, për 

Kompaninë Stacioni i Autobusëve Prishtinë Sh.a. Të ftuar, kryesuesi i Bordit dhe 

kryeshefi ekzekutiv; 

4. Shqyrtimi i raportit të auditimit për pasqyrat vjetore financiare të vitit 2019, për 

Kompaninë për Menaxhimin e Deponive. Të ftuar, kryesuesi i Bordit dhe kryeshefi 

ekzekutiv; 

5. Të ndryshme. 

 

 

 



 

     Mbledhjen e kryesoi Enver Haliti, zëvendëskryetar i parë i komisionit, i cili pasi 

konstatoi se  janë plotësuar kushtet për fillimin e takimit, e hapi mbledhjen sipas rendit të 

ditës.  

 

1. Miratimi i rendit të ditës 

 Duke njoftuar se për pikën 2 nuk kemi arritur të sigurojmë se përfaqësuesit nga Stacioni i 

Autobusëve Prishtinë Sh.a., të jenë sot prezentë këtu me ne, për shkak të problemeve 

shëndetësore që ka kryesuesi i Bordit, së bashku me zyrtarin e financave. Pra, rendi i ditës 

ndryshon, për shkak të mosprezencës së përfaqësueseve nga  Stacioni i Autobusëve Prishtinë 

Sh.a . 

Rendi i ditës u miratua me ndryshim. 

 

2. Miratimi i procesverbalit të mbledhjes së mbajtur më 10.11.2020 

 

Procesverbali i mbledhjes së komisionit të mbajtur më 10.11.2020, u  miratuan pa vërejtje. 

 

3. Shqyrtimi i raportit të auditimit për pasqyrat vjetore financiare të vitit 2019, për 

Kompaninë për Menaxhimin e Deponive 

  

Kryesuesi tha se ZKA ka kryer auditimin e pasqyrave financiare vjetore (PFV) të Kompanisë 

për Menaxhimin e Deponive të Kosovës (KMDK), që përfshijnë pasqyrën e pozitës 

financiare për vitin 2019; pasqyrën e të ardhurave gjithëpërfshirëse; pasqyrën e rrjedhës së 

parasë së gatshme; pasqyrën e ndryshimeve në ekuitet, shënimet shpjeguese për pasqyrat 

financiare, përfshirë përmbledhjen e politikave të rëndësishme kontabël. Opinion i 

kualifikuar. Sipas opinionit të ZKA-së, përveç efekteve të çështjes së përshkruar në 

paragrafin për bazën për opinion të kualifikuar, pasqyrat financiare të bashkëngjitura për vitin 

e përfunduar më 31 dhjetor 2019, prezantojnë një pamje të drejtë dhe të vërtetë në të gjitha 

aspektet materiale të pozitës financiare të Kompanisë për Menaxhimin e Deponive të 

Kosovës, deri më 31 dhjetor 2019, performancës së saj, si dhe rrjedhës së parasë së gatshme 

për vitin 2019, në përputhje me standardet ndërkombëtare të raportimit financiar (SNRF). 

Transaksionet janë kryer në pajtim me rregullat dhe rregulloret financiare, të aplikueshme për 

ndërmarrjet publike.  

Gjetjet kryesore: Mosharmonizimi në mes të regjistrave kontabël dhe raportit të komisionit 

për inventarizimin e pasurisë; mungesa e trajtimit të pasurive jofunksionale; parregullsi në 

procedura të prokurimit; lidhje e kontratave me klientë, pa poseduar kërkesën paraprake dhe 

katalogun; mangësi në zhvillimin e procedurave të rekrutimit; dhënie e avancave për stafin në 

mungesë të rregullores apo të një politike të brendshme të miratuar nga Bordi; keqklasifikimi 

i shpenzimeve; mosfunksionimi i auditimit të brendshëm (Gjatë auditimit, kompania nuk 

ishte në gjendje të na ofronte ndonjë aktivitet të NJAB-së, nëse ka pasur. Nga kjo, ne nuk 

kemi arritur të bëjmë një vlerësim të punës dhe raporteve të auditimit), prezantimi i të hyrave 

nga vendimi i gjykatës, si detyrime në pasqyrën e pozicionit financiar. Po ashtu, Komisioni  

për Mbikëqyrjen e Financave Publike nuk ka pranuar ndonjë plan veprimi për adresimin e 

këtyre rekomandimeve. 

 



Për të gjeturat dhe rekomandimet konkrete do të flasë në vazhdim deputeti Sejdi Hoxha, në 

cilësinë e deputetit  raportues. Pra, fjalën ia dha deputetit raportues, z.  Sejdi Hoxha. 

Sejdi Hoxha, theksoi se ZKA ka kryer auditimin e pasqyrave financiare vjetore (PFV) të 

Kompanisë për Menaxhimin e Deponive të Kosovës (KMDK), të cilat përfshijnë pasqyrën e 

pozitës financiare për vitin 2019, pasqyrën e të ardhurave gjithëpërfshirëse, pasqyrën e 

rrjedhës së parasë së gatshme, pasqyrën e ndryshimeve në ekuitet, shënimet shpjeguese për 

pasqyrat financiare, përfshirë përmbledhjen e politikave të rëndësishme kontabël. Opinion i 

kualifikuar. Sipas opinionit të ZKA-së, përveç efekteve të çështjes së përshkruar në 

paragrafin për bazën për ppinion të kualifikuar, pasqyrat financiare të bashkangjitura për vitin 

e përfunduar më 31 dhjetor 2019, prezantojnë një pamje të drejtë dhe të vërtetë në të gjitha 

aspektet materiale të pozitës financiare të Kompanisë për Menaxhimin e Deponive të 

Kosovës, deri më 31 dhjetor 2019, performancës së saj, si dhe rrjedhës së parasë së gatshme 

për vitin 2019, në përputhje me standardet ndërkombëtare të raportimit financiar (SNRF). 

Transaksionet janë kryer në pajtim me rregullat dhe rregulloret financiare, të aplikueshme për 

ndërmarrjet publike. Shpenzimet e zhvlerësimit të pasurive për vitin 2019, të prezantuara në 

PFV prej 766,333€, harmonizohen me regjistrin e pasurive (tabela sintetike). Megjithatë, 

ZKA ka vlerësuar dhe analizuar tabelën analitike (regjistrimet detale në regjistrin e pasurive), 

dhe ka vërejtur se për një pjesë të madhe të shpenzimeve të zhvlerësimit për 2019 ka 

paqartësi për mënyrën e llogaritjes së shpenzimeve në fjalë, regjistrimin e pasurive në 

kategori jopërkatëse dhe aplikimin e normave të zhvlerësimit në mospajtim me bazën ligjore. 

Kompania për Menaxhimin e Deponive të Kosovës procesin e përllogaritjes së shpenzimeve 

të zhvlerësimit e kishte bazuar në politika që nuk kanë qenë të miratuara nga Bordi dhe 

Kompania për Menaxhimin e Deponive të Kosovës procesin e përllogaritjes së shpenzimeve 

të zhvlerësimit e kishte bazuar në politika që nuk kanë qenë të miratuara nga Bordi, dhe në 

pasqyra vjetore financiare kishte shpalosur informata në lidhje me jetëgjatësinë dhe 

klasifikimin e pasurive. Bordi i KMDK-së, më datën 25.7.2018 kishte miratuar Rregulloren 

nr. 16/2018, për menaxhimin e pasurisë, dhe sipas nenit 49, pika 3, zhvlerësimi i pasurive 

bëhet në përputhje me dispozitat e nenit 16 të Ligjit për tatimin në të ardhura të korporatave, 

sipas kategorive të pacaktuara: kategoria e parë- pesë për qind (5%); kategoria e dytë - njëzet 

për qind (20%) dhe kategoria e tretë - dhjetë për qind (10%). 

Në raportin e auditimit për vitit 2018 është theksuar çështja lidhur me vazhdimin e licencës 

për administrimin e mbeturinave nga Ministria e Mjedisit dhe Planifikimit Hapësinor 

(MMPH), si dhe mossigurimi i tarifores së re për deponimin e mbeturinave nga Ministria e 

Zhvillimit Ekonomik (MZHE). Kjo situatë vazhdon të jetë e njëjtë edhe për vitin 2019, 

megjithatë auditori nuk ka theksuar çështjen, për arsye se menaxhmenti i KMDK-së ka 

ndërmarrë të gjitha veprimet e nevojshme për rregullimin e kësaj situate. Është bërë kërkesa 

te dy ministritë, mirëpo ende nuk kanë marrë ndonjë përgjigje adekuate. Çështjet tjera: 

mosharmonizimi në mes të regjistrave kontabël dhe raportit të komisionit për inventarizimin 

e pasurisë; mungesa e trajtimit të pasurive jofunksionale; parregullsi në procedura të 

prokurimit; lidhje e kontratave me klientë, pa poseduar kërkesën paraprake dhe katalogun; 

mangësi në zhvillimin e procedurave të rekrutimit; dhënie e avancave për stafin në mungesë 

të rregullores apo të një politike të brendshme të miratuar nga Bordi; keqklasifikimi i 

shpenzimeve; mosfunksionimi i auditimit të brendshëm. Kompania për Menaxhimin e 

Deponive të Kosovës është pajtuar me gjetjet dhe konkluzionet e auditimit, si dhe është 

zotuar se do t’i adresojë të gjitha rekomandimet e dhëna. 

Mentor Hoxhaj, prezantoi para deputetëve të gjitha angazhimet që ka ndërmarrë Bordi i 

Drejtorëve, për të adresuar të gjithat të gjeturat e konstatuara nga Zyra Kombëtare e 

Auditimit, si dhe u përgjigj në pyetjet e parashtruara nga deputetët. 



Abdullah Haxhiu, përmendi vështirësitë që ka pasur kompania më parë, si dhe angazhimin  

e tyre për të përforcuar mirë ndërmarrjen. Po ashtu, përmendi vështirësitë që ka kjo kompani 

në realizimin e objektivave, përfshirë këtu edhe përpjekjet për të gjetur lokacion të ri për 

deponitë. 

Vlora Nimani, theksoi se arsyeja pse auditori ka kualifikuar këtë raport është për shkak se 

shpenzimet e zhvlerësimit të pasurive për vitin 2019, të prezantuara në PFV prej 766,333€, 

harmonizohen me regjistrin e pasurive. Megjithatë, ZKA ka vlerësuar dhe analizuar tabelën 

analitike (regjistrimet detale në regjistrin e pasurive), dhe ka vërejtur se për një pjesë të 

madhe e shpenzimeve të zhvlerësimit për 2019, ka paqartësi për mënyrën e llogaritjes së 

shpenzimeve. Në përgjithësi, kjo ndërmarrje ka një raport më të mirë sesa disa ndërmarrjet 

publike tjera. Problemi në vete këtu qëndron te Drejtoria e Prokurimit, si dhe moskryerja e 

punëve nga auditori i brendshëm. 

Kryesuesi pyeti sa i përket çështjes së tarifave nga rregullatori për mbeturina, pse janë këto 

vonesa? 

 Mentor Hoxhaj, u përgjigj në pyetjen e parashtruar dhe ngriti shqetësimin për ngritjen  e një 

lokacioni të ri për deponitë. 

 

Përfundim 

KMFP nuk arriti që raportin e auditimit për PVF-të e KMDK për vitin 2019, në mungesë 

kuorumi, ta adresojë për në seancë plenare. Për rekomandimet e mundshme mbeti që të 

vendoset në mbledhjen e radhës së komisionit. 

  

4. Të ndryshme 

 

Kryesuesi njoftoi deputetët se cili raport do të shqyrtohet në mbledhjen e radhës së komisionit 

dhe cili nga deputetët do të jetë raportues. Në pritje për shqyrtim janë raporti i auditimit për 

PVF të ndërmarrjeve publike, si: Trainkos; KRU ”Drini i Bardhë”; Hidroregjioni Jugor; 

Ndërmarrja e re Energjetike; Posta e Kosovës sh. a. etj.  U vendos që për mbledhjen e radhës 

të ftohet në komision, KRU ”Drini i Bardhë”, raportuese Arta Bajraliu dhe Hidroregjioni 

Jugor, raportuese Arbëreshë Krasniqi. Po ashtu, në renditje do të jetë edhe raporti i auditimit 

për Ministrinë e Shëndetësisë. Me këtë, mbledhja përfundoi. 

 

Mbledhja përfundoi në orën 13:20.  

E përgatiti:                                  

Stafi mbështetës i komisionit.    

                                    Zëvendëskryetar i parë i komisionit, 

                                                                                                              _____________ 

                                                                                                                Enver Haliti 


